
 Հ Ա Յ Ա Ս Տ Ա Ն Ի  Հ Ա Ն Ր Ա Պ Ե Տ Ո Ւ Թ Յ Ո Ւ Ն
 Ա Ր Մ Ա Վ Ի Ր Ի   Մ Ա Ր Զ 

 Փ Ա Ր Ա Ք Ա Ր Ի   Գ Յ Ո Ւ Ղ Ա Պ Ե Տ Ա Ր Ա Ն
 ՓԱՐԱՔԱՐ ՀԱՄԱՅՆՔԻ ՂԵԿԱՎԱՐԻ
 ՈՒՂԵՐՁԸ
 ՀԱՆՐԱԿՐԹԱԿԱՆ ԴՊՐՈՑՆԵՐԻ ԱՇԱԿԵՐՏՆԵՐԻՆ
Սիրելի´ շրջանավարտներ,

Շնորհավորում եմ Ձեզ՝ Վերջին դասի կապակցությամբ:

Տոնական և հիշարժան է այս օրը բոլորիս համար, քանի որ դուք հրաժեշտ եք տալիս հարազատ դպրոցին, որտեղ  տասներկու տարի  շարունակ ոչ միայն գիտելիքներ եք ձեռք բերել, այլև սովորել գնահատել բարին ու գեղեցիկը, ազնիվն ու առաքինին: Վստահ եմ, որ ձեզ համար այսուհետ հայրենիքը կխորհրդանշվի ինչպես հայրենի հողով ու ընտանիքով, մշակույթով ու հավատքով, պետությամբ ու ժողովրդով, այնպես էլ հարազատ դպրոցով ու սիրելի ուսուցիչներով:

Դուք այսօր ձեր առաջին քայլն եք կատարում մեծ կյանքի ճանապարհին, և, ինչ ուղղությամբ էլ ընթանա ձեր ուղին, շատ կարևոր է, որ միշտ հիշեք, որ դուք հաղթանակած սերնդի ժառանգորդ եք ու պարտավոր եք ոչ միայն պահպանել, այլև զարգացնել ու հարստացնել բոլոր այն ձեռքբերումները, որոնք ձեզ է փոխանցվել մեծ դժվարությունների, նաև՝ բազում կյանքերի գնով:

Շնորհավորանքի խոսքեր եմ հղում նաև մեր մանկավարժներին, ում սրտերն այսօր լի են ուրախությամբ ու վաստակած բերկրանքով: Ձեր հետևողական աշխատանքի ու անմնացորդ նվիրման շնորհիվ կրկին մի նոր սերունդ կյանք է մտնում՝ իր հետ տանելով ձեր պատգամները: Ուզում եմ շնորհակալություն հայտնել ձեր բարեխիղճ աշխատանքի , այս հրաշալի սերնդի դաստիարակության գործում ձեր ներդրած մեծ ավանդի համար:

Շնորհավորում եմ նաև մեր ծնողներին և հույս հայտնում, որ դուք իրականություն կդարձնեք ձեզ հետ կապված նրանց բոլոր երազանքները: Ուզում եմ, որ մեծ կյանք մտնեք գլուխներդ  բարձր, հպարտ: Հպարտացեք ու միշտ բարձր պահեք Հայաստանի Հանրապետության քաղաքացու, հայի պատիվը: Բարի ե´րթ ձեզ, երջանկություն և նորանոր բարձունքների նվաճում:
ՓԱՐԱՔԱՐ ՀԱՄԱՅՆՔԻ ՂԵԿԱՎԱՐ

Ս. ՎԱՐԴԱՆՅԱՆ
